
Við heimild í løgtingslóg um býarskipanir og byggisamtyktir frá 21. mai 1954, verða 
skipaðar hesar reglur fyri tað øki í Tórshavnar kommunu, ið nevnt er í 1. grein. 
 
 
§1. ØKI SAMTYKTARINNAR 
  
Stk. 1. Økið, ið serstaka byggisamtyktin er galdandi fyri, er avmarkað, sum sýnt er á 
viðfesta kortskjali 1, matr. nr. 600a, 600c og 600d, Tórshavn, og allar jarðarlutir, sum 
eftir góðkenning av hesi byggisamtykt verða frábýttir nevndu ogn. 
 
Stk. 2. Økið verður býtt sundur í eindirnar A og B, samsvarandi kortskjali 2. 
 
 
§2. ENDAMÁL OG HEIMILD 
 
Stk. 1. Endamálið við hesi serstøku byggisamtyktini er at skipa havnavirksemi á 
økinum, samsvarandi kortskjali 2. 
 
Stk. 2. Økið liggur í B1 øki, sum sambært almennu byggisamtyktini skal brúkast til 
endamál, ið hava við beinleiðis havnarakstur at gera, skrivstovur, goymslur o.t. 
 
Stk. 3. Sambært kap. IV, § 8, stk. 7 í almennu byggisamtyktini fyri Tórshavnar 
kommunu er ásett fyri B1 øki, at í serstakari byggisamtykt kann, fyri eitt natúrliga 
avmarkað øki, víkjast frá ásetingum um mest loyvdu hædd.  
 
Stk. 4. Fyri viðurskifti, sum ikki eru reguleraði í hesi serstøku byggisamtykt, eru 
ásetingarnar í almennu byggisamtyktini fyri Tórshavnar kommunu galdandi. 
 
 
§3.  NÝTSLA ØKISINS OG ÁSETINGAR Í ØKJUNUM 
 

Stk. 1. Øki A 
 
1. Økið verður lagt til farm, bíðirekkir og parkering. 
2. Loyvt verður einans at byggja smærri bygningar til rakstur og tænastuvirskemi, 

ið hevur samband við havnaraksturin.  
 
Stk. 2. Øki B 
 

1. Økið verður lagt til ferðafólkaterminal, skrivstovur og goymslur í samband við 
skipaferðslu og vøruflutning. Avmarkað øki av tekjuni skal vera til almenna 
nýtslu. 

2. Mest loyvda hædd á í mesta lagi 50% av økinum er 18 m. Mest loyvda hædd á 
restini av bygninginum er 12 m. Sí prinsipp skurð á skjali 3. Tó kann undantak 
gevast, tá talan er um kranar og einstakar bygningslutir, t.d. trapputorn.  

